
АННОТАЦИЯ 
Материнская смертность является интегрированным показателем не только состояния 

репродуктивного здоровья женщин, но и отражает качество медицинской помощи, его 
организацию и обеспечение. Акушерские кровотечения продолжают оставаться одной из 
главных причин неблагоприятных исходов родов. В последние время особое внимание 
обращается на профилактику кровотечений, выявление групп риска по их возникновению. 
Разработаны протоколы, клинические рекомендации, отражающие современные 
представления о патогенезе, диагностике и методах лечения данной патологии. По-прежнему 
существует актуальность разработки как консервативных, так и оперативных методов 
остановки кровотечения в раннем послеродовом периоде. В период социально-экономических 
перемен, происходящих в Узбекистане, вопросы охраны здоровья матери и ребенка занимают 
одно из основных мест в социальной политике страны.  

Ключевые слова: кесарево сечение, послеродовое кровотечение, профилактика, 
хронометраж, кровопотеря, массивное кровотечение. 

MEDICAL ASPECTS OF PREVENTION OF MASSIVE BLEEDING AFTER 
CHILDBIRTH  

ANNOTATION 
Maternal mortality is an integrated indicator not only of the state of women's reproductive 

health, but also reflects the quality of medical care, its organization and provision. Obstetric bleeding 
continues to be one of the main causes of adverse birth outcomes. In recent years, special attention 

has been paid to the prevention of bleeding, the identification of risk groups for their occurrence. 
Protocols and clinical recommendations have been developed that reflect modern ideas about the 
pathogenesis, diagnosis and methods of treatment of this pathology. There is still the urgency of 
developing both conservative and operative methods of stopping bleeding in the early postpartum 
period. During the period of socio-economic changes taking place in Uzbekistan, issues of maternal 
and child health occupy one of the main places in the country's social policy. 

Key words: cesarean section, postpartum bleeding, prevention, timing, blood loss, massive 
bleeding. 

ТУҒРУҚДАН КЕЙИН МАССИВ ҚОН КЕТИШ ПРОФИЛАКТИКАСИНИНГ 
ТИББИЙ ЖИҲАТЛАРИ 

АННОТАЦИЯ 
Акушерлик қон кетишлар туғруқлар салбий оқибатларининг бош сабабларидан бири 

бўлиб қолмоқда. Охирги вақтларда қон кетиш профилактикасига, уларни юзага келиши билан 
хавф гуруҳларини аниқлашга катта эътибор қаратилмоқда. Мазкур патологиянинг патогенези, 
ташхисоти ва даволаш усуллари ҳақида замонавий қарашларни акс эттирувчи баённомалар, 
клиник тавсияномалар ишлаб чиқилган. Ўзбекистонда рўй бераётган ижтимоий-иқтисодий 
ўзгаришлар даврида она ва бола саломатлигини сақлаш масалалари давлатимиз ижтимоий 
сиёсатида асосий ўринлардан бирини эгаллайди. Ўзбекистон Республикасида соғлиқни 
сақлашни мувофиқлаштириш тушунчаси мавжуд бўлиб, унинг асосий муаммолари оналар ва 
гўдаклар ўлимини қисқартириш, репродуктив саломатликни сақлаш, ёшлар ва ўсмирлар 
саломатлигини мустаҳкамлашдан иборат. Оналар ўлими нафақат аёллар репродуктив 
саломатлиги ҳолатининг умумлаштирилган кўрсаткичи бўлиб ҳисобланади, балки тиббий 
ёрдам сифатини, унинг ташкил этилиши ва таъминланишини акс эттиради. 

Калит сўзлар: кесар кесиш, туғруқдан кейин қон кетиш, профилактика, хронометраж, 
массив қон кетиш. 

 
Оналар ўлимининг бутун дунёда турғун пасайишига бўлган тенденциясига қарамасдан, 

акушерлик қон кетиш ҳолатлари етарли даражада юқорилигича қолмоқда (1, 5). Ушбу 
патология оналар ўлимининг олдини олиш мумкин бўлган асосий сабабларидан бири бўлиб 
қолмоқда. Дунёнинг аксарият давлатларида бўлганидек, бизнинг мамлакатимизда ҳам 
акушерлик қон кетишлар тузилмасида биринчи ўринни бачадоннинг атонияси эгаллайди, 
қайсиким кўпинча коагулопатияга олиб келади. Ўлим ҳолатларининг сабаблари сифатида 
массив қон йўқотишларнинг асоратлари – декомпенсацияланган геморрагик шок ва полиорган 
етишмовчиликни келтириш мумкин (3,9). Туғруқдан кейинги қон кетишни тўхтатишнинг 
асосий мақсади – бу уни ўз вақтида тўхтатиш эканлиги исботланган. Бу ишни қанчалик 
барвақтроқ бошланса, оқибати шунчалик хайрли бўлади. Бироқ, тадқиқотларимизнинг 
кўрсатишича, ҳушёрлик, ёрдам кўрсатиш тезлиги, ҳаракатлар алгоритмига риоя этиш, туғруқ 
муассасалари тиббий ходимлари ишининг уйғунлиги, баъзи ҳолатларда етарлича бўлмаган 
малака ҳам туғруқдан кейинги массив қон кетишларнинг салбий оқибатларига олиб келувчи 
асосий омиллар бўлиб ҳисобланади. 

Тадқиқот мақсади. Туғруқдан кейин массив қон кетиш профилактикасининг тиббий 
жиҳатларини ўрганиш.  

Тадқиқот материали ва усуллари Тадқиқотимизда биз Самарқанд шаҳар 2 – сонли 
туғруқхонасида туғруқдан кейинги массив қон кетиши кузатилган 25 нафар аёлларни 
текшириб, олиб бориш тактикасини Миллий стандартлар ва протоколлар асосида 
такомиллаштирдик. Лаборатор текширувлардан Hb, Ht, коагулограмма, АЧТВ, Ли Уайт 

бўйича қон ивиш вақти, мочевина, қон группаси, резус фактор, йўқотилган қон ҳажми 
текширилди. 

Натижалар.  Ушбу аёллар актив репродуктив ёшда бўлиб, ўртача ёш 32,6±0,7 йилни 
ташкил қилди. 

Туғруқдан кейин массив қон кетиши кузатилган аёлларнинг кўпчилиги (48%) 30-39 
ёшда, 40% аёллар 30 ёшгача, 12% аёллар эса 40 ёш ва ундан катта бўлган аёллар ташкил 
қилишди, ва ретроспектив гурухга нисбатан ишончли фарқ қилмади (р>0,05). 

Тадқиқотимизда текширилган аёлларда менархенинг ўртача ёши 12,4±0,6 ни ташкил 
қилиб, ретроспектив гуруҳ билан таққослаганда ишончли фарқ топилмади (р>0,05). 
Кузатувимиздаги аёлларда ҳайз циклининг ўртача давомийлиги 24-31 кунни ташкил қилиб, 
ўртача 4-6 кун давом этган. Ушбу аёллар жинсий ҳаётни ўртача 18,6± 0,7 ёшда бошлаб, худди 
ретроспектив гуруҳ аёлларига ўхшаб (р>0,05), туғруқдан кейин қон кетиш кузатилган аёллар 
жинсий ҳаётни жуда эрта бошлаган. 

Туғруқдан кейин қон кетиши кузатилган аёллар такрор туғувчи аёллар бўлишган (44% 
ва 52,7%) (р>0,05). Аёллар анамнезида 1 тадан 3 тагача сунъий абортлар мавжуд бўлиб, бу ҳам 
туғруқдан кейин қон кетишига хавф омили каби қаралиши мумкин. Биринчи бор туғувчи 
аёллар иккала гуруҳда ҳам ишончли фарқ қилмади (20% ва 22,6%) (р>0,05). Шундай қилиб, 
биринчи туғувчи ва кўп туғувчи аёллар туғруқдан кейин қон кетишга хавф гуруҳи сифатида 
қаралиши лозим.  

Тадқиқотимиз давомида биз, такрор ва кўп туғувчи аёлларда олдинги ҳомиладорлиги 
ва туғруқ кечишини тахлил қилдик.   

Такрорий ва кўп туғувчи иккала гуруҳ аёлларида ҳам олдинги ҳомиладорлик ва туғруқ 
вақтида асоратлар кузатилган. Ушбу аёллар туғруқдан кейин қон кетиши бўйича хавф 
гуруҳига киритилади. 24% аёллар олдинги ҳомиладорлик вақтида туғруқдан кейинги қон 
кетиш кузатилган (р>0,05), мазкур ҳомиладорлик вақтида қон кетишга мойил бўлишган, деб 
ҳисоблаш мумкин. Буларнинг қаторига нормал жойлашган йўлдошнинг муддатидан олдин 
кўчиши ва йўлдошнинг олдинда ётиши каби патологияси бор аёлларни ҳам киритиш зарур, 
ушбу акушерлик патология 4 (16%) нафар аёлда кузатилган.  

 40% аёллар бачадонида чандиқ бўлиб, уларнинг кўпчилигида (16%)ида икки ва 
учтадан чандиқнинг борлиги, туғруқдан кейинги қон кетиш бўйича хавф гуруҳига 
киритилади. 8% аёлларнинг анамнезида туғруқдан кейин бачадон бўшлиғини вакуум 
аспирация қилиш амалиёти бажарилган бўлиб, мазкур ҳомиладорлик вақтида миометрийнинг 
морфологик структурасига таъсир қилиб, бачадон қисқариш фаолиятини сусайтиради.  

Туғруқдан кейин қон кетган аёлларда интергенетик интервалнинг 2 йилдан кам бўлиши 
кўпчиликни ташкил қилади (45%).  

Мазкур ҳомиладорликнинг кечишини тахлил қилиб, қуйидаги натижаларни олдик.  
 Туғруқдан кейин қон кетган аёлларнинг учдан бири 12 ҳафтагача, ярмига яқини (44%) 

12-22 ҳафта оралиғида, 16% аёллар 22 ҳафтадан кейин ҳамда 1 нафар (4%) аёл умуман 
бирламчи тиббиёт бўғини орқали рўйхатга олинмаган.  

Туғруқхонага келиб тушган аёлларнинг 2 нафари (8%) аҳволи оғир бўлган (оғир 
преэклампсия), қолган аёлларнинг аҳволи қониқарли деб кўрсатилган.  

Текширилган аёлларнинг 52% табиий туғруқ йўллари орқали туққан бўлиб, кесар 
кесиш операцияси аёлларда 48% учради.  

Табиий туғруқ йўллари орқали туққан аёлларда энг кўп учраган асоратлардан бири бу- 
қоғоноқ сувларининг муддатидан олдин кетиши ҳисобланди (16%).Туғруқ фаолиятининг 
аномалиялари ва бачадоннинг тортилиш синдроми ретроспектив гуруҳда кўрсатилишича, 
туғруқдан кейин қон кетишининг хавфли омили бўлиб ҳисобланган эди, бизнинг 
тадқиқотимизда ушбу патологиялар ҳам 52% да учради.  

Ҳаммаси бўлиб, 25та тирик чақалоқ туғилди, бундан битта ҳолатда эгиз ҳомила бўлди. 
1 нафар аёлда антенатал ҳомила ўлими кузатилди. Туғилган чақалоқларнинг ўртача тана вазни 
3290,6±140,5 гни ташкил қилди.  

Апгар шкаласи бўйича 6 баллдан 9 баллгача бўлиб, ўртача баҳо 6,9 ±1,1 баллни ташкил 
қилди. 1 нафар чақалоқда антенатал ўлим эклампсия натижасида кузатилди.  

Кузатувимиз остида бўлган аёлларда биринчи ва иккинчи давр давомийлиги 6,9± 1,7 
соатни ташкил қилди.  

Кузатувимиз остида бўлган аёлларнинг 100% да анемия мавжуд бўлиб, уларнинг 
ҳаммасида гиповолемия ҳолати туғруқдан кейинги қон кетишга замин яратган. 

Туғруқдан кейин қон кетиш бошланган пайтнинг ўзида сийдик пуфаги бўшатилди, 
бачадон ташқи массаж қилинди, бу билан биргаликда вена ичига бачадонни қисқартирувчи 
препаратлар: окситоцин, энзапрост ва пабал дори воситалари киритилди. Ушбу амалиётлар 
ёрдам бермаганда бачадон бўшлиғи қўл билан текширилди, қорин аортаси босилди, туғруқ 
йўллари кўздан кечирилди, туғруқ йўлларидаги травмалар бартараф этилди. Қоннинг 
коагуляцион хоссаларини тиклаш мақсадида плазма қуйилди. Шу нарса эътиборга лойиқки, 
юқорида кўрсатилган амалиётлар кечиктирилмай бажарилганлиги боис, қон тўхтатишнинг 
хирургик усулларига хожат қолмади. 

Миллий стандартлар ва протоколларга кўра аёлда 4 та “Т” бўйича қон кетиш сабаблари 
аниқланди. 

Шошилинч ёрдам кўрсатилиш қон кетиш бошлангандан дарҳол амалга оширилди, 24% 
аёлларда қон кетиш вақтида қорин аортаси вақтинча босилди ҳамда туғруқ йўллари 
травмалари тикилгач, туғруқдан кейин қон кетиш тўхтатилди. 

Бундан ташқари, 12% аёлда бачадон бимануал компрессияси ўтказилди.  
Юқорида кўрсатилган амалиётларни бажариш билан биргаликда, вена ичига катта 

диаметрдаги катетерлар (14-16G) уланиб, кетган қон ҳажмига 3:1 нисбатда кристаллоидлар 
қуйила бошланди (15-20 дақиқада 1 л суюқлик қуйилди). 

1-жадвалда туғруқдан кейин қон кетиш ҳажми ва вақти кўрсатилган.  
1-жадвал 

Туғруқдан кейин қон кетиш ҳажми ва вақти 
Вақт (дақ) Қон кетиш ҳажми (мл) Беморлар сони – абс(%); 

n=25 
 5 гача 150,0±85,0 3 (12) 
5-10 450,0±50,0 6 (24) 
10-15 550,0±50,0 5 (20) 
15-20 650,0±75,0 5 (20) 
20-25 750,0±55,0 3 (12) 
25-30 1000,0±50,0 2 (8) 

30-120 1500,0±20,0 1 (4) 
 
Ушбу жадвални тахлил қилиб, проспектив ва ретроспектив гуруҳидаги аёлларида 

туғруқдан кейин қон кетиш ҳақиқатдан ҳам биринчи 15-20 дақиқада содир бўлиши, табиий 
туғруқ йўллари орқали туққан аёлларда туғруқнинг учинчи даврининг актив олиб борилиши 
туғруқдан кейинги қон кетишни тўхтатишнинг кейинги босқичларига ўтишнинг олдини 
олади.  

8% ҳолатда бачадон бўшлиғи қўл билан текширилди, бачадон бўшлиғидаги йўлдош 
қолдиқлари олиб ташлангач туғруқдан кейинги қон кетиш ушбу амалиётнинг ўзида бартараф 
этилди. Ушбу амалиёт бажариш вақтида 270,0±95,0 мл қон кетиш кузатилди, аммо шуни 
айтиш керакки, бу амалиёт оғриқсизлантириш остида ўтказилди. 

Кесар кесиш операцияси вақтида атоник қон кетганда эса, бачадон бўшлиғи қўл билан 
текширилиш 12% ҳолатда ўтказилди, бу амалиёт кечиктирилмай бажарилганлиги боис, ўз 
самарасини берди. Шунга қарамай 8% аёлда кесар кесиш вақтида 2-3 та магистрал томирлар 
(юмалоқ бойлам, тухумдон хусусий бойлами ва ички бўғиз соҳасида бачалон томирлари) 
лигация қилинди ва ушбу амалиёт аъзонинг сақланишига ҳамда массив қон кетишининг 
олдини олди. Кесар кесиш бажарилган аёлларнинг ҳаммасига Окситоцин 20 ТБ да вена ичида 
500 мл физиологик суюқлик дақиқасига 6*8 томчи тезлик билан томизилди. Окситоциннинг 
томизилиши операция тугаллангандан кейин ҳам 2 соат давом этилишини ёки Пабал 1 мл вена 

ичига юборишни тавсия этамиз. 1 нафар аёл (4%) кесар кесишдан кейин бачадонида 2 та 
чандиқнинг мавжуд бўлиши ва йирик ҳомила борлиги туфайли (4300,0 г), қилинган барча 
ҳаракатларга қарамай қон кетиш тўхтамагани туфайли, ички ёнбош артериялар боғланди. 
Шуни айтиб ўтиш керакки, бу амалиёт акушерликда кенг тарқалмаган оператив амалиёт 
бўлсада, аммо орган сақловчи, қон кетишни радикал тўхтатувчи амалиёт сифатида керакли 
вақтда бажаришга тавсия этилиши керак. Кесар кесиш операцияси вақтида ички ёнбош 
артериялар боғланишига умумий кетган вақт 1 соат 10 дақиқани ташкил қилди ва қон кетиш 
миқдори 1380,0±50,0 млни ташки қилди. 

Мухокама. Туғруқдан кейин қон кетганда тиббий ёрдамни ташкил қилиш 
натижаларига кўра, қуйидаги маълумотларни олдик. Табиий туғруқ йўллари орқали туғруқдан 
кейинги қон кетиш кузатилганда, ўртача 1 соат 10 дақиқа±0,20 соат ўтганда қон кетиш 
тўхтатилди (р<0,05), бу маълумотлар Айламазян Э. К. , 2016 й (1) натижалари билан мос 
келади. Қон кетиш ўртача 630,0±280,0 млни ташкил қилди. Туғруқ учинчи даври актив олиб 
борилиши натижаси ўртача 53,0±10,0 мл қон кетиш қўшилди холос. 1 нафар беморда 
геморрагик шокнинг 1-даражаси кузатилди. Кесар кесиш жарроҳлик амалиётидан кейин қон 
кетиш 14,0±5,0 дақиқа ичида тўхтатилди. Бирорта касалда релапаротомия ўтказилмади. Шу 
нарса эътиборга лойиқки, қон кетиш бошлангач тезда тиббий ёрдам кўрсатилиши натижасида 
радикал усулларгача етиб борилмади. Кесар кесиш жарроҳлик амалиётидан кейин қон кетиш 
ўртача 1280,0±0,470 млни ташкил қилди ва ретроспектив гуруҳ аёлларига нисбатан ишончли 
фарқ қилди (р<0,05). Бирорта беморда ўлим кузатилмади, буйраклар етишмовчилиги 
ривожланмади.  

Хулоса. Туғруқдан кейинги қон кетишга мойил аёллар, хавф гуруҳига кирувчи 
ҳомиладор аёллар вақтида назоратга олиниб, бирламчи тизимда уларга алоҳида эътибор 
берилиши, аёлларда мавжуд анемия даволаниши, туғруққа тайёрлаш (соматик касалликлар 
даволаниши, керакли тавсиялар бажарилиши) назоратга олинса, туғруқдан кейинги массив 
қон кетиш олдини олиш мумкин. Туғруқдан кейин қон кетганда кечиктирилмай кўрсатилган 
тиббий хизматни ташкил қилиш вақтида қон кетишни тўхтатишга (радикал усуллар 
ишлатилмасдан) олиб келади. Табиий туғруқ йўллари орқали туққан аёлларда туғруқни 
учинчи даврини актив олиб бориш - туғруқдан кейинги қон кетишнинг профилактикаси 
ҳисобланади. Туғруқдан кейинги қон кетишни тўхтатишда бир босқичдан иккинчи босқичга 
ўз вақтида, кечиктирилмай киришиш, яъни хронометражга риоя қилиш, массив қон кетишни 
олдини олади. 

